UPUTSTVO ZA PACIJENTA
ACIKLOVIR ALKALOID
30 mg/g mast za oči

aciklovir
Prije upotrebe lijeka pažljivo pročitajte ovo uputstvo, jer sadrži informacije koje su važne za Vas.
-  Uputstvo sačuvajte. Možda ćete željeti ponovo da ga pročitate.
-  Ako imate dodatnih pitanja, obratite se svom ljekaru ili farmaceutu.
-  Ovaj lijek je propisan lično Vama i ne smijete ga dati drugome. Drugome ovaj lijek može da škodi, čak i ako ima znake bolesti slične Vašima.

-  Ako bilo koje neželjeno djelovanje postane ozbiljno, ili ako primijetite neželjena djelovanja koja ovdje nisu navedena, molimo Vas da obavjestite svog ljekara ili farmaceuta. 

Uputstvo sadrži:

Šta je lijek Aciklovir Alkaloid i za šta se koristi

Prije nego počnete uzimati lijek Aciklovir Alkaloid 
Kako uzimati lijek Aciklovir Alkaloid 
Moguća neželjena djelovanja
Kako čuvati lijek Aciklovir Alkaloid 
Dodatne informacije

1.  ŠTA JE LIJEK ACIKLOVIR ALKALOID I ZA ŠTA SE KORISTI

Lijek Aciklovir Alkaloid sadrži aktivnu supstancu pod nazivom aciklovir. On spada u grupu antivirusnih lijekova. Djeluje tako što uništava ili sprečava razvoj virusa na rožnjači (kornei). Koristi se u liječenju infekcija očiju izazvane virusom Herpes simplex.
2.  PRIJE NEGO POČNETE UZIMATI LIJEK ACIKLOVIR ALKALOID
Nemojte uzimati Aciklovir Alkaloid:

ako ste alergični (preosjetljivi) na aciklovir, valaciklovir ili na bilo koju  pomoćnu supstancu ovog  lijeka (pogledati dio 6). 
Upozorenja i mjere opreza:

Razgovarajte sa svojim ljekarom ili farmaceutom prije nego što uzmete lijek Aciklovir Alkaloid ako:nosite kontaktna sočiva. Ne nosite kontaktna sočiva dok koristite Aciklovir Alkaloid mast za oči.

Uzimanje drugih lijekova sa lijekom Aciklovir Alkaloid
Molimo Vas da obavijestite svog ljekara ili farmaceuta o svim lijekovima koje uzimate ili koje ste nedavno uzimali, uključujući i one koje ste kupili bez recepta.

Interakcije lokalno apliciranog aciklovira nisu poznate.

Plodnost, trudnoća i dojenje
Pitajte svog ljekara ili farmaceuta za savjet prije nego što počnete da koristite bilo koji lijek!

Aciklovir mast za oči može se primjenjivati samo ukoliko potencijalna korist za majku prevazilazi potencijalni rizik za plod.

Ograničeni podaci o lijeku kod ljudi ukazuju da lijek dospijeva u majčino mlijeko nakon sistemske primjene. Međutim, doza koju dijete primi nakon što majka primijeni aciklovir mast za oči nije od značaja. 

Upravljanje vozilima i mašinama

Primjena masti za oči može da prouzrokuje zamućenje vida u kratkom periodu (pet do deset minuta), prema tome pacijent treba da sačeka da mu vid postane potpuno jasan, pa tek onda da upravlja vozilom ili radi sa mašinama.

3.   KAKO UZIMATI LIJEK ACIKLOVIR ALKALOID
Uvijek uzimajte lijek Aciklovir Alkaloid  onako kako Vas je uputio ljekar. Ukoliko niste sigurni kako, posavjetujte se s ljekarom ili farmaceutom.

Odrasli i djeca:

Uobičajeno doziranje je 1 cm Aciklovir Alkaloid mast za oči koja se primjenjuje pet puta dnevno na inficirano oko. Između svake primjene napravite razmak od četiri sata. Predloženo vrijeme primjene je 7 h, 11 h, 15 h, 19 h i 23 h.
Nakon izlječenja, mast treba koristiti još najmanje tri dana.

Kako aplicirati Aciklovir Alkaloid mast za oči 

1. Operite ruke.

[image: image1.emf]2. Pomoću prstiju, polako nadole, povucite donji očni kapak inficiranog oka.

3. Nagnite glavu malo unazad i pogledajte prema gore.

[image: image2.emf]4. Istisnite 1 cm masti u oko sa unutrašnje strane očnog kapka. Pokušajte da vrh tube ne dodirne neku površinu oka ili naokolo.

[image: image3.emf]5. Zatvorite oko približno 30 sekundi.
6. Poslije apliciranja masti za oko ponovo operite ruke.

Ako uzmete više lijeka Aciklovir Alkaloid nego što ste trebali
Ukoliko ste uzeli veću dozu lijeka nego što je potrebno, odmah obavijestite svog ljekara ili farmaceuta.
Aciklovir Alkaloid mast za oči namijenjen je za primjenu u oko. Ukoliko progutate mast, obratite se svom ljekaru ili farmaceutu.

Ako ste zaboravili uzeti lijek Aciklovir Alkaloid
Nikada ne treba uzimati duplu dozu da bi se nadomjestila propuštena doza lijeka!

Ako ste zaboravili da uzmete dozu lijeka, uzmite je čim se sjetite. Ako je blizu vrijeme sljedeće doze, ne uzimajte zaboravljenu dozu i vratite se na Vaš uobičajen redoslijed doziranja.

Ako prestanete uzimati lijek Aciklovir Alkaloid
Nemojte prekidati sa upotrebom lijeka Aciklovir Alkaloid prije nego što Vam to savjetuje ljekar.

U slučaju bilo kakvih nejasnoća ili pitanja u vezi sa primjenom lijeka Aciklovir Alkaloid, obratite se svom ljekaru ili farmaceutu.
4.   MOGUĆA NEŽELJENA DJELOVANJA

Kao i svi drugi  lijekovi, lijek Aciklovir Alkaloid može izazvati neželjena djelovanja, koja se ne javljaju kod svih. 

Primjenom ovog lijeka mogu se javiti sljedeća neželjena djelovanja:

Alergijske reakcije (javljaju se kod manje od jednog na 10.000 pacijenata).

Ukoliko se javi alergijska reakcija, prestanite sa primjenom Aciklovir Alkaloid masti za oči i odmah se obratite ljekaru. Simptomi koji se mogu javiti uključuju:

osip, svrbež kože ili koprivnjaču,

oticanje lica, usana, jezika ili nekog drugog dijela tijela,

zadihanost, sviranje u grudima ili teškoće prilikom disanja i

neobjašnjivu groznicu (visoka tjelesna temperatura) i nesvjesticu, naročito pri ustajanju.

Druga neželjena djelovanja koja se mogu javiti su:

Vrlo često (javljaju se kod više od jednog na deset pacijenata):

iritacija ili osjećaj da imate nešto u oku.

Često (javljaju se kod manje od jednog na 100 pacijenata):

prolazno bockanje u oku odmah nakon primjene Aciklovir Alkaloid masti za oči i

otečene, suzne oči (konjunktivitis).

Rijetko (javljaju se kod manje od jednog na 1.000 pacijenata):

otečeni očni kapci.

Prijavljivanje sumnje na neželjena djelovanja lijeka

U slučaju bilo kakvih neželjenih reakcija nakon primjene lijeka, potrebno je obavijestiti ljekara ili farmaceuta. Ovo podrazumijeva sve moguće neželjene reakcije koje nisu navedene u ovom uputstvu o lijeku, kao i one koje su navedene.

5.   KAKO ČUVATI ACIKLOVIR ALKALOID
Aciklovir Alkaloid čuvati izvan dohvata i pogleda djece.

Aciklovir Alkaloid se ne smije koristiti poslije isteka roka upotrebe navedenog na pakovanju. Rok upotrebe ističe posljednjeg dana navedenog mjeseca.

Lijek treba čuvati na temperaturi do 25 (С.

Lijek iskoristiti u roku od mjesec dana nakon prvog otvaranja. Nakon ovog perioda neupotrijebljeni lijek baciti. 

Neiskorišteni lijek ne treba odlagati u kućni otpad ili ga bacati u otpadne vode.  Potrebno je pitati farmaceuta za najbolji način odlaganja neutrošenog lijeka, jer se na taj način čuva okolina.

6.   DODATNE INFORMACIJE

Šta lijek Aciklovir Alkaloid sadrži
Aktivna supstanca је aciklovir.

Jedan gram masti za oči sadrži 30 mg aciklovira.

Pomoćna supstanca je bijeli vazelin.

Kako lijek Aciklovir Alkaloid izgleda i sadržaj pakovanja

Bijela, homogena mast. 

Unutrašnje pakovanje je aluminijumska tuba, zatvorena sa polipropilenskim zatvaračem.

Spoljašnje pakovanje je kartonska kutija koja sadrži 1 tubu od 5 g masti, uz priloženo Uputstvo za pacijenta.

Režim izdavanja lijeka
Lijek se izdaje uz ljekarski recept.

Proizvođač

ALKALOID AD Skopje

Bul. Aleksandar Makedonski br. 12

1000 Skopje, Republika Severna Makedonija


Proizvođač gotovog lijeka

ALKALOID AD Skopje

Bul. Aleksandar Makedonski br. 12

1000 Skopje, Republika Severna Makedonija


Nosilac dozvole za stavljanje lijeka u promet 

ALKALOID d.o.o. Sarajevo

Isevića sokak 6, Sarajevo

Bosna i Hercegovina

